
Pritvor mu je određen zbog opasnosti da bi mogao ponoviti krivično djelo ukoliko bi
ostao na slobodi i uništiti ili sakriti dokaze važne za krivični postupak

FOTO: ILUSTRACIJA

Postupajući po prijedlogu Tužilaštva Brčko distrikta BiH nadležni sud u Brčkom odredio je
jednomjesečni pritvor Peri A. (36) zbog sumnje da je u naselju Gornji Brezik paucao iz automatske
puške iz vozila u pokretu, a potom pretukao svoju suprugu.  

On se sumnjiči za krivična djela izazivanje opće opasnosti, nedozvoljeno držanje oružja ili
eksplozivnih tvari, te nasilje u porodici.

- P. A. je pritvoren zbog opasnosti da bi mogao ponoviti krivično djelo ukoliko bi ostao na slobodi
i uništiti ili sakriti dokaze važne za krivični postupak - saopćeno je iz Tužilaštva Brčko distrikta
BiH.

Kako nezvanično saznajemo, Pero A. se sumnjiči da je 13. aprila, tokom vožnje automobilom kroz
naselje Gornji Brezik, ispalio dva rafala iz automatske puške. Potom je otišao svojoj kući gdje je
napunio okvir za automatsku pušku. Prema nezvaničnim informacijama, njegova supruga mu je
navodno rekla da ostavi pušku.

Ona je nakon toga izašla iz kuće, a Pero je krenuo za njom i više puta je udario u glavu. Tom
prilikom joj je, kako nezvanično saznajemo, slomio naočale, a nesretna žena je uspjela pobjeći kod
komšinice. Njoj je u međuvremenu ukazana ljekarska pomoć, te je konstatovano da je zadobila
povrede, dok je Pero uhapšen. 

Tužilac je nakon ispiti anja osumnjičenog aključio da postoje ra lo i da mu se odredi

Tužilac je nakon ispitivanja osumnjičenog zaključio da postoje razlozi da mu se odredi
jednomjesečni pritvor. Osnovni sud Brčko distrikta BiH u cijelosti je prihvatio prijedlog
Tužilaštva, te je rješenjem odredio pritvor osumnjičenom u predloženom trajanju.

- Po određivanju pritvora u ovom slučaju Tužilaštvo u saradnji s Policijom Distrikta
nastavlja intenzivnu istragu usmjerenu na daljnje prikupljanje dokaza o krivičnim djelima nasilje u
porodici, izazivanje opće opasnosti i nedozvoljeno držanje oružja ili eksplozivnih tvari - navodi se
u saopćenju Tužilaštva Brčko distrikta BiH.

Izvor:  Faktor

Faktor pratite putem aplikacija za Android. Pratite nas i na društvenim mrežama Facebook i Twitter. Zabranjeno
je prenošenje sadržaja bez odobrenja redakcije. Kontaktirajte nas na redakcija@faktor.ba.

Brčko Gornji Brezik automatska puška nasilje u porodici pritvor Tužilaštvo Brčko distrikta

